
GOUVÈNÈ CUOMO ANONSE NOMINASYON POU KOUDAPÈL 

Gouvènè Cuomo Lonmen Jenny Rivera, Pwofesè nan CUNY Law School, pou sèvi nan Koudapèl Eta 

New York 

 

Jodi a, Gouvènè Andrew M. Cuomo te lonmen Jenny Rivera, Pwofesè nan City University of New York 

School of Law, pou sèvi nan Koudapèl Eta New York.  
 

Pwofesè Rivera, yon moun k ap viv nan Bronx depi lontan epi ki te fèt nan New York, te gen yon karyè 

long ak espesyal nan sèvis piblik. Li te okipe anpil kalite pòs travay, kòm yon avoka gwoup nan Legal Aid 

Society of New York City, kòm yon Reprezantan Legal pou Puerto Rican Legal Defense and Education 

Fund (ki rele Latino Justice PRLDEF kounye a), epitou li te sèvi kòm yon grefye lajistis pou Onorab Sonia 

Sotomayor nan Tribinal Distri Etazini pou Distri Sid New York. Li te Manm Komisyon nan Komisyon Vil 

New York pou Dwa Moun ant ane 2002 ak 2007. Nan ane 2007, li te antre nan Biwo Pwokirè Jeneral Eta 

New York Andrew Cuomo kòm yon Pwokirè Jeneral Adjwen Espesyal pou Dwa Sivil.  
 

Gouvènè Cuomo di konsa, “Pandan tout karyè li, Pwofesè Rivera te travay pou defann dwa legal tout 

Nouyòkè yo epi pou fè eta nou an vin yon kote ki pi jis ak yon pi bon pou kote pou viv. Kòm yon Jij 

Koudapèl, espètiz legal Pwofesè Rivera ak pasyon li pou jistis sosyal ap sèvi tout Nouyòkè yo byen, epi 

mwen fyè pou voye nominasyon li nan Sena a jodi a.” 
 

Pwofesè Rivera di konsa, “Mwen gen anpil lonè paske Gouvènè Cuomo lonmen mwen jodi a pou sèvi 

nan Koudapèl Antan yon Nouyòkè depi mwen fèt, nominasyon sa a se yon opòtinite espesyal pou mwen 

kontinye sèvi pèp New York la. Antan yon manm Koudapèl, m ap travay chak jou pou mwen fè respekte 

lwa eta a epitou pou mwen bay sipò pou onètete ak jistis, epitou mwen di Gouvènè a mèsi pou opòtinite 

sa a.” 
 

Ane sa a, Pwofesè Rivera ap resevwa Spirit of Excellence Award nan Komisyon pou Divèsite Rasyal ak 

Etnik Asosyasyon Bawo Ameriken. Nan ane 2012, li te resevwa Diversity Trailblazer Lifetime 

Achievement Award (Rekonpans pou Siksè Piyonye Avi nan Divèsite) Asosyasyon Bawo Eta New York 

(NYSBA) epitou nan ane 2011, li te resevwa Rekonpans Kay Crawford Murray NYSBA. Li se yon diplome 

Princeton University, epi li te resevwa J.D. (Doktora Dwa) li nan New York University School of Law ak 

LL.M li nan Columbia University School of Law.  

Reprezantan Etazini, Nadia Velazquez, di konsa, “Nominasyon Jenny Rivera pou sèvi nan Koudapèl se 

yon gwo nouvèl pou tout Nouyòkè yo. Pwofesè Rivera se yon vrè fonksyonè piblik, epi li pase tout karyè 

li kòm yon sipòtè ki fò ak angaje pou jistis ak onètete. Konesans li nan dwa, talan li ak pakèt espètiz li ap 

enpòtan anpil pou Koudapèl la, epi mwen bat bravo pou Gouvènè Cuomo pou nominasyon sa a.”  
 

Seymour W. James, Jr., Prezidan Asosyasyon Bawo Eta New York, di konsa, “Jenny Rivera ta pote nan 

Koudapèl la entèlijans motive li, bousdetid legal enpòtan li ak yon angajman pou jistis egalego pou tout 

Nouyòkè yo. Asosyasyon Bawo Eta a klase li kòm yon moun ki byen kalifye pou pòs la. Nan ane 2012, li 

te resevwa Rekonpans Siksè Piyonye Avi pou Divèsite epi, nan ane 2010, li te resevwa Rekonpans Kay 

Crawford Murray nou. Asosyasyon Bawo Ameriken rekonèt siksè pwofesyonèl li yo tou nan mwa fevriye 

avèk Spirit of Excellence Award prestijye li a.” 
 

Peter M. Reyes, Jr., Prezidan Asosyasyon Bawo Nasyonal Ispanik, di konsa, “Lè Gouvènè Cuomo lonmen 

Jenny Rivera pou sèvi nan Koudapèl, li chwazi youn nan lespri legal ki pi bon nan New York pou pòs ki pi 

wo nan eta a. Kalifikasyon Pwofesè Rivera, devouman li pandan lavi li pou sèvis piblik la, ak repitasyon li 

kòm yon etidyan dwa ak sipòtè net fè li vin bon chwa a pou Koudapèl la. Nou bat bravo pou Gouvènè 

Cuomo pou nominasyon sa a.” 
 

Elena Goldberg Velazquez, Prezidan Puerto Rican Bar Association, di konsa, “Mwen bat bravo pou 

Gouvènè Cuomo poutèt li lonmen Jenny Rivera pou sèvi nan Koudapèl Eta a. Pwofesè Rivera se youn 

nan lespri legal ki gen plis talan nan New York, epi avèk nominasyon sa a, Gouvènè Cuomo lonmen yon 

Latino ki gen anpil kalifikasyon nan pi gwo tribinal Eta New York. Pwofesè Rivera se youn nan manm ki pi 

aktif ak endepandan nan Puerto Rican Bar Association, epi nou gen anpil fyète pou li. Pandan tout karyè 

li, Pwofesè Rivera t ap batay pou jistis ak enklizyon sosyal, epitou tout Nouyòkè yo ap jwenn avantaj nan 

vwa ak angajman li pou onètete.” 
 

Matthew Goldstein, Chanselye City University of New York, di konsa, “Nou bat bravo pou Gouvènè 

Cuomo poutèt li enspire nominasyon Pwofesè Jenny Rivera ki sòti nan CUNY Law School, yon loreya ki 

gen anpil repitasyon ak yon pwofesè k ap pote yon pakèt eksperyans pwofesyonèl ak jijman enpòtan 

nan Koudapèl Eta New York. Sou non tout kominote The City University of New York, nou bay 

felisitasyon pi chalere nou.” 
 

Michelle J. Anderson, Dwayen CUNY School of Law ak Pwofesè Dwa, di konsa, “Konesans apwofondi ak 

metriz dwa Pwofesè Rivera, tanperaman ak onètete li fè li vin yon chwa ideyal pou sèvi Nouyòkè yo nan 

pi gwo tribinal eta a. Pandan anpil ane li t ap anseye etidyan nou yo nan CUNY School of Law, Pwofesè 

Rivera te yon modèl ak egzanp yon moun ki te mete sèvis pou lòt yo anvan tout bagay, epi pasyon li pou 

egalite, jistis, ak onètete te parèt aklè nan tout sa li te fè. Nou bat bravo pou Gouvènè Cuomo poutèt li 

lonmen Pwofesè Rivera nan Koudapèl, epi nou espere konfimasyon li fèt san pwoblèm.” 
 

John Sexton, Prezidan New York University, di konsa, “Nominasyon Pwofesè Jenny Rivera, yon diplome 

ane 1995 nan NYU Law School kote li te se yon etidyan Root Tilden ak yon ansyen grefye lajistis pou Jij 

Sonya Sotomayor, fè nou tout gen fyète. Mwen konnen Jenny depi lè li te nan NYU kote li te yon etidyan 

mwen nan Pwogram Bousdetid Root Tilden mwen t ap dirije. Nan epòk sa a, Pwofesè Rivera se te yon 

etidyan enpresyonan ki te posede yon entèlijan premye klas ak yon sans konpasyon apwofondi. Depi 

gradyasyon li nan lekòl dwa, Pwofesè Rivera se yon manm espesyal bawo a, yon chanpyon dwa sivil ak 

jistis sosyal, epitou nan plizyè moman li te yon sèvitè piblik devwe. Si yo konfime li, diplis li nan Koudapèl 

New York kòm yon Jij Asosye ap bay avantaj pou Moun Eta sa a ak moun k ap vini nan Tribinal nou yo 

pou jwenn jistis. NYU bat bravo pou Gouvènè Cuomo pou chwa ekselan sa a, epi li felisite Pwofesè 

Rivera ak fanmi li.” 

